
ЖАРЫС КЕЗІНДЕ ЖОҒАРЫ ДӘРЕЖЕЛІ ВОЛЕЙБОЛШЫЛАРДЫҢ 
ТЕХНИКАЛЫҚ-ТАКТИКАЛЫҚ ӘРЕКЕТТЕРІНІҢ ЕСЕБІН 

ЖҮРГІЗУДІҢ ТИІМДІЛІГІ

Аннотация. Бұл мақалада жоғары дәрежелі волейболшылардың ойындағы 
қызметіне объективті баға беру үшін өткізілетін жарыстардағы техникалық 
әрекеттерін есепке алудың ұтымды нұсқасы қарастырылды. Мұндай бағалау 
спортшылардың өзін-өзі қайрап, ынталандыруға және жаттықтырушыға 
оқу-жаттығу үдерісіне өзгерістер енгізуге аса қажет. Бұл бағытта ойын 
әрекеттерін жазудың әртүрлі әдістерін (графикалық, мәтіндік жазу және 
диктофон, бейнекамера) қолдануға болатындығы зерделенді. Қазіргі уақытта 
кеңінен қолданылатын бейнежазба жаттықтырушыға және ойыншыларға 
ойынның негізгі сәттерін қайта көруге, ойын техникасы мен тактикасындағы 
қателіктерге назар аударуға мүмкіндік береді. Техникалық әрекеттердің көлемі 
мен тиімділігін анықтау үшін стенографиялық жазба команда ойыншыларының 
барлық әрекеттері тіркелген кезде қолайлы болады.

Волейбол спортын дамытудың қазіргі жағдайында жарыстарда тұрақты 
жеңістерге жету үшін спортшылар денесінің анатомиялық-физиологиялық 
қабілеттерінің шегінде орындалатын жаттығулар мен жүктемелердің шекті 
көлемін орындау аса қажет. Жаттықтырушы волейболшыларды дайындаудағы 
әдістемелік тәсілдер мен әдістердің өзгеруіне басты назар аударғаны дұрыс. 
Жаттықтырушыларға жаттығу үдерісінде денеге түсетін жүктемелердің әсер 
ету заңдылықтарын сақтамауынан жарыстар барысында жиі сәтсіздікке 
ұшырайтыны тәжірибеде дәлелденген. Сондықтан бапкерлер оқу-жаттығу 
үдерісі кезінде спортшылардың техникалық-тактикалық дайындықтарын 
дамытуда жүктеме мөлшерін қатаң реттеп, оқыту техникаларын жан-жақты 
қолданғаны дұрыс.

Біз ұсынған волейболшының техникалық әрекеттерін бағалау картасы жеке 
техникалық әдістердің саны мен сапасын анықтау үшін жаттықтырушыға 

техникалық-тактикалық және дене дайындықтағы кемшіліктерді жою бойын
ша жұмысты дұрыс жоспарлауға мүмкіндік береді. Сонымен қатар, карта 
спортшылармен жұмыс жасауда маңызды психологиялық фактор бола алады. 
Ұсынылған картаның артықшылығы мен кемшілігі жан-жақты қарастырылады.

Түйін сөздер: волейбол, ойын техникасы, ойын тактикасы, карта, жаттық
тырушы.

Ж.М. Есиркепов*, Б.С. Омаров, Б.И. Қурманбаев, Н.Б. Омаров

Международный университет туризма и гостеприимства, 
Туркестан, Казахстан.

E-mail: zhandos-1978@mail.ru

ЭФФЕКТИВНОСТЬ ВЕДЕНИЯ УЧЕТА ТЕХНИКО-ТАКТИЧЕСКИХ 
ДЕЙСТВИЙ ВОЛЕЙБОЛИСТОВ ВЫСОКОГО КЛАССА ВО ВРЕМЯ 

СОРЕВНОВАНИЙ

Аннотация. В данной статье мы рассмотрели рациональный вариант 
учета технических действий волейболистов высокого класса на проводимых 
соревнованиях для объективной оценки их деятельности в игре. Такая оценка 
крайне необходима для самореализации и мотивации спортсменов и внесения 
изменений в учебно-тренировочный процесс тренера. В этом направлении мы 
изучили, можно ли использовать различные методы записи игровых действий 
(графическое, текстовое письмо и диктофон, видеокамера). Видеозапись, 
широко используемая в настоящее время, позволяет тренеру и игрокам 
вновь увидеть основные моменты игры, обратить внимание на ошибки в 
технике и тактике игры. Стенографическая запись для определения объема 
и эффективности технических действий приемлема, когда фиксируются все 
действия игроков команды. В современных условиях развития волейбола, для 
достижения побед на соревнованиях, крайне необходимо выполнение больших 
объемов нагрузок, выполняемых на предельных возможностях организма 
спортсменов. Тренер должен обратить особое внимание на методические 
подходы в подготовке волейболистов. 

На практике доказано, что спортсмены часто терпят неудачу в ходе 
соревнований из-за несоблюдения  тренерами  законов воздействия нагрузок 
на организм спортсмена в тренировочном процессе. Поэтому тренеры должны 
строго регулировать величину нагрузки в развитии технико-тактической 
подготовки спортсменов и разносторонне развивать технику обучения.

Предложенная нами карта оценки технических действий волейболиста 
позволяет тренеру правильно планировать работу по устранению недостатков 
технико-тактической и физической подготовки с целью определения количества 
и качества отдельных технических приемов. Кроме того, карта может стать 

важным психологическим фактором в работе со спортсменами. Преимущества 
и недостатки предложенной карты рассматриваются всесторонне.

Ключевые слова: волейбол, техника игры, тактика игры, карта, тренер.

EFFECTIVENESS OF KEEPING RECORDS OF TECHNICAL AND 
TACTICAL ACTIONS OF HIGH-CLASS VOLLEYBALL PLAYERS 

DURING COMPETITIONS

Abstract. In this article, we have considered a rational option for taking into 
account the technical actions of high-class volleyball players at competitions for an 
objective assessment of their activities in the game. Such an assessment is extremely 
necessary for the self-realization and motivation of athletes and making changes 
in the training process of the coach. In this direction, we have studied whether it 
is possible to use various methods of recording game actions (graphic, text writing 
and voice recorder, video camera. The video recording, which is widely used now, 
allows the coach and players to see the highlights of the game again, pay attention to 
mistakes in the technique and tactics of the game. A shorthand record for determining 
the scope and effectiveness of technical actions is acceptable when all the actions of 
the team’s players are recorded.

In modern conditions of volleyball development, in order to achieve victories at 
competitions, it is extremely necessary to perform large amounts of loads performed 
at the maximum capabilities of the athletes’ body. The coach should pay special 
attention to methodological approaches in the preparation of volleyball players. In 
practice, it has been proven that athletes often fail during competitions due to non-
compliance by coaches with the laws of the impact of loads on the athlete’s body in 
the training process. Therefore, coaches should strictly regulate the amount of load 
in the development of technical and tactical training of athletes and comprehensively 
develop training techniques.

The proposed evaluation map of the technical actions of a volleyball player allows 
the coach to properly plan the work to eliminate the shortcomings of technical, tactical 
and physical training in order to determine the quantity and quality of individual 
techniques. In addition, the card can become an important psychological factor in 
working with athletes. The advantages and disadvantages of the proposed map are 
considered comprehensively.  

Key words. Volleyball, game technique, game tactics, map, coach.

Кіріспе. Волейбол ойынында басқа спорт түрлеріндегідей бәсекелестік 
қызметтің мақсаты – қарсыласты жеңу. Жеңіске жету үшін әр ойыншының 

техникалық-тактикалық әрекеттері біріктіріліп, команданы жарысқа дайын
даудың барлық аспектілері көрініс табады. Волейболшылардың дене қабілеттері 
(күш, жылдамдық, ептілік, икемділік, төзімділік) нақты техникалық әдістерді 
қолдана отырып, ойын барысында жоғары нәтижеге қол жеткізуге мүмкіндік 
береді, бұл өз кезегінде команданың тактикалық әрекеттерімен анықталады 
(Бөдеев және т.б., 2016:1). Демек, волейболшының ойын техникасы неғұрлым 
жетілдірілген болса, соғұрлым оның тактикалық әлеуетін ойын барысында 
барынша қолдануына мүмкіндігі бар. Волейболшылардың ойындағы қимыл-
әрекеті - ойын жүйесінің жарқын үлгісі болып табылады. Ол ойыншылардың 
жеңіске құлшынысы, ұйымшылдығы, ауызбіршілігі, жаттықтырушының 
нұсқауларын бұлжытпай орындауы нәтижесінде көрініс береді (Есіркепов 
және т.б., 2014:2). Бұл маңызды жағдайды оқу үдерісінде ескеру аса қажет. 

Волейболшының жоғары жетістікке жетуі үшін жаттығу барысында оны 
қалай жүзеге асыру керектігі жөніндегі отандық және шетелдік ғалымдардың 
(Бекбергенова 2009:3; Юдаков және т.б.; 2014:4, Бобков және т.б., 2020:5) 
еңбектерін жан-жақты зерделеу нәтижесінде волейболшылардың техникалық 
және тактикалық қызметін бағалауға баса назар аудару қажет деген тоқтамға 
келдік. 

Волейболды дамытудың қазіргі жағдайында жарыстарда тұрақты жеңіс
терге жету үшін спортшылар денесінің физиологиялық қабілеттерінің шегінде 
орындалатын жаттығулар мен жүктемелердің шекті көлемін орындау қажет. 
Жаттықтырушы волейболшыларды дайындаудағы әдістемелік тәсілдер 
мен әдістердің өзгеруіне басты назар аударуы керек. Ойыншылардың 
техникалық-тактикалық әрекеттерінің есебін жүргізу тәсілдерін оқу-жаттығу 
үдерісін жоспарлаудың негізі ретінде құру керек. Жаттықтырушыларға 
жаттығу үдерісінде денеге түсетін жүктемелердің әсер ету заңдылықтарын 
сақтамауынан жарыстар барысында жиі сәтсіздікке ұшырайтыны тәжірибеде 
дәлелденген (Шегенбаев және т.б., 2018:6). Сондықтан бапкерлер оқу-жаттығу 
үдерісі кезінде спортшылардың техникалық-тактикалық дайындықтарын 
дамытуда жүктеме мөлшерін қатаң реттеп, оқыту техникаларын жан-жақты 
қолданғаны дұрыс.

Волейболшылардың техникалық-тактикалық тәсілдерін жетілдіру бағы
тында Қазақстан Республикасының Жоғары лигасында ойнайтын «Қайсар-
Қызылорда» волейбол клубының директоры А.С. Даутов пен Қызылорда 
облысының жасөспірімдер волейбол командасының аға жаттықтырушысы 
Б. Рысмаханов сияқты білікті мамандардың ұсыныстары мен ой-пікірлерін 
тыңдап, тәжірибе алмастық. Алайда, біздің ойымызша жаттықтырушылардың, 
әсіресе балалар командаларын жаттықтыру іс-әрекетінде бұл жұмыс дұрыс 
жолға қойылмаған. Біз балалар командасының жаттықтырушысына жарыс 
кезінде команданы басқаруға және барлық ойыншылардың қызметін есепке 
алуға физикалық тұрғыдан мүмкін емес екенін түсіндірдік. Сондай-ақ, біз 
зерттеген әдебиеттерде бақылау әдісі жеткілікті түрде ашылмаған, олардың 
нәтижелерін бекіту формалары да ұсынылмаған.

Дене жаттығулары дененің барлық бұлшық еттері мен жүйелеріне әсер 
ететіні белгілі, ал дене жаттығуларын қолдану әдістемесі осы әсерлердің 
биологиялық заңдылықтарына сәйкес келген кезде дененің физикалық 
резервтерін басқару сәтті болады. Бұл спорттық дайындықтың теориялық 
негіздері осы күнге дейін қайта қарастырылмағанына байланысты, олар 
дененің ішкі жүйелерімен үйлескенде емес, жаттығу үдерісінің педагогикалық 
аспектілеріне ғана негізделген. Жаттықтырушылар бұл тәсілді неғұрлым тез 
түсініп, қабылдаса, соғұрлым тезірек спортшылар бәсекелестік кезеңге дейін 
спорттық қалыптың шыңына жылдам жете алады.

Бұл ғылыми мақалада волейболшылардың ойындағы қызметіне объективті 
баға беру үшін өткізілетін жарыстардағы техникалық әрекеттерін есепке 
алудың ұтымды нұсқасын қарастырдық. Мұндай бағалау спортшылардың өзін-
өзі шыңдап, ынталандыруға және жаттықтырушыға оқу-жаттығу үдерісіне 
өзгерістер енгізуге аса қажет. Ол төмендегілерді қарастырады:

Ойынға бағытталған бақылаудың бірі - волейболшылардың техникалық-
тактикалық әрекеттерінің көлемін, тиімділігі мен ұтымдылығын тіркеу 
(Гривачева, 2012:7). Бұл бағытта ойын әрекеттерін жазудың әртүрлі әдістерін 
қолдануға болады: графикалық, мәтіндік жазу және диктофон, бейнекамера. 
Жазу әдісі бақылау міндеттеріне байланысты таңдалады және өңделеді. 
Мысалы, команданың қорғаныс әрекеттерін ұйымдастыру үшін жаттықтырушы 
қарсылас команда ойыншыларының шабуыл әрекеттерінің бағыты мен қарқын 
жиілігін жақсы білуі керек. Бұл жағдайда Ю.Д. Железняк ұсынған графикалық 
жазба өте ыңғайлы (Железняк және т.б., 2013:8). Қазіргі уақытта кеңінен 
қолданылатын бейнежазба жаттықтырушыға және ойыншыларға ойынның 
негізгі сәттерін қайта көруге, ойын техникасы мен тактикасындағы қателіктерге 
назар аударып, талдауға мүмкіндік береді. Техникалық әрекеттердің көлемі мен 
тиімділігін анықтау үшін стенографиялық жазба команда ойыншыларының 
барлық әрекеттері тіркелген кезде қолайлы болады. Бұл жағдайда қандай 
техникалық әдістер бақыланатынын және нәтиженің қандай шартты белгілері 
қолданылатынын анықтайды. Сонымен, Ю.Д. Железняк шабуылдаушы 
соққыларды тіркеу кезінде келесі белгілерге жүгінуді ұсынады: «+» - таза 
жеңген;  «-» - таза жеңілген; «•» - ойында қалған доптар (Бобков және т.б., 
2020:5, б – 27). 

Материалдар мен әдістер. Оқулықтарды, ғылыми әдебиеттерді, мақала
ларды талдау. «Қайсар-Қызылорда» волейбол  командасының қалааралық 
ойынының бірінші кезеңіндегі ойыншы О.Е-ның іс-қимылын бағалау картасын 
және команданың нәтижелік картасын жүргізу.

Нәтижелер. Жарыс кезінде қойын дәптер мен қалам ұстаған жаттық
тырушыны жиі көруге болады. Біз кейде ойынның жеке сәттерін жазып 
алуға тырысамыз. Бірақ бұл жолмен статистикалық нәтиже алу мүмкін емес, 
өйткені, біріншіден, оны физикалық тқрғыдан жасауға көп уақыт кетеді, 
екіншіден, команданы басқарып, командаға жанкүйер бола отырып, объек
тивті ақпарат беру өте қиын. Бейнежазбаны көру арқылы статистикалық 

ақпаратты алуға болады, бірақ бұл үдеріс көп уақытты алады және әрдайым 
қанағаттандырмайды, өйткені бүкіл ойынды қайта қарау қажет болады.

Осыған сүйене отырып, біз ойын барысында волейболшылардың 
әрекеттерін бағалау картасын ұсындық. Ол әр волейболшының өзі ойнаған 
барлық уақыттағы іс-қимыл карталарынан, әр ойыншының жиынтық нәтижелік 
карталарынан және команданың нәтижелік карталарынан тұрады.

Барлық карточкаларды жүргізу үшін мынадай шартты белгілер қолданылды: 
- «+» - техникалық қабылдау орындалды;
- «+!» - қабылдау жеңіс әкелді;
- «±» - қабылдау сәтсіз орындалды;
- «-» - қабылдау жеңіліс әкелді;
- «3» - ауыстыру («Есеп» бағанында қойылады);
- «03» - қайта ауыстыру.
Қабылдау ретінде біз осы мақалада «Қайсар-Қызылорда» - «Байқоңыр»

командаларының қалааралық ойынының 1-ші кезеңіндегі волейболшы О.Е.-
ның іс-қимылын бағалау картасын (басқа кезеңдердің карточкалары да сол 
сызба бойынша толтырылады), барлық ойналған бес кезеңдегі оның жиынтық 
нәтижелілік картасын және осы ойындағы «Қайсар-Қызылорда» командасының 
нәтижелілік картасын ұсынамыз. 1-Кесте.

1-кесте - Волейболшының қимыл-әрекеттерін бағалау картасы.
Қалааралық кездесу турнирі: «Қайсар-Қызылорда» - «Байқоңыр»

Аймақ, беру кезіндегі есеп, 
техникалық әрекеттер 1-кезең
Допты ойынға қосу кезіндегі 
аймақ

1 1 1 1 1 6 5 4 3 3 2 2 2 2 1 1 1 6 5 5

Допты ойынға қосу кезіндегі 
есеп
Допты ойынға қосу + +! + + + + +
Допты қабылдау + + - + ±
Допты беру + + + + +
Шабуылшы соққысы +! +! +! +
Алдау соққысы +
Шабуылшының соққысын 
қабылдау

- +

Сақтандыру + + -
Тосқауыл қою ±

Біз ұсынған волейболшының техникалық әрекеттерін бағалау картасы 
жаттықтырушыға 15-20 минуттан кейін көрсеткішті анықтауға мүмкіндік 
береді. Ол келесі позициялар бойынша ақпарат алады: волейболшының сандық 
және пайыздық ойын сапасы кездесудің жалпы нәтижесінде ғана емес, сонымен 
қатар 8 техникалық әрекеттердің әрқайсысы үшін бөлек (допты ойынға қосу, 
допты қабылдау, допты беру, шабуылшы соққысы, алдау соққысы, шабуылшы 
соққысын қабылдау, сақтандыру, тосқауыл); командаға тікелей ұпай әкелген 
техникалық қабылдаулар саны бойынша ойыншының шеберлігі; команданың 

ұпай жоғалтуы; команда орындаған техникалық қабылдаулар саны мен әр 
ойыншыны жеке-жеке жиынтық картаға түсіруге болады.

Жеке техникалық әдістердің саны мен сапасын анықтау жаттықтырушыға 
техникалық-тактикалық және дене дайындықтағы кемшіліктерді жою 
бойынша жұмысты дұрыс жоспарлауға мүмкіндік береді. Сонымен қатар, 
карта спортшылармен жұмыс жасауда маңызды психологиялық фактор 
бола алады. Бақылау нәтижелерін дұрыс пайдалану волейболшылардың 
шеберлігін арттыруға негіз болуы керек. Нәтижелерді жетекші ойыншылар 
мен командалардың көрсеткіштерімен салыстыруға мүмкіндік береді.

Мысалы, ерлер арасындағы қалааралық турнирде өткізілген ойындарды 
талдау нәтижесінде біз карталардың көмегімен нәтижелі ақпарат алдық, оны 
басқа жолмен жасау мүмкін болмады. Картаның нәтижесінде ойын барысында 
ұтылып қалған негізгі сәттерді анықтадық: сақтандыруда - 33,5%, тосқауыл 
кезінде - 28%; шабуылда - 23,6%; допты қабылдауда - 21%; допты беру кезінде 
- 15%; шабуылшының соққыларын қабылдау кезінде - 14,2%; допты ойынға
қосу кезінде - 10,6%; алдау соққыларын орындау кезінде - 5,2% құрады.

2-кесте - Ойыншының нәтижелілігі.
Техникалық 

әрекеттер
Ойыншының нәтижелілігі

+ % +! % ± % - % барлығы
Допты ойынға қосу 13 68,4 3 5,8 3 15,8 19
Допты қабылдау 7 46,6 6 40,1 2 13,3 15
Допты беру 16 94,1 1 5,9 17
Шабуылшы соққысы 3 30 6 60 1 10 10
Алдау соққысы 13 72,3 5 27,7 18
Шабуылшының соққысын 
қабылдау

7 70 3 30 10

Сақтандыру 6 75 2 25 8
Тосқауыл қою 4 44,5 2 22,2 1 11,1 2 22,2 9

Қорытынды:
саны 69 16 9 12 106
% 65,1 15,1 8,5 1,3 100

3-кесте - Команданың нәтижелілігі.
Техникалық әрекеттер Команданың нәтижелілігі

+ % +! % ± % - % барлығы
Допты ойынға қосу 111 84,8 5 3,8 - - 15 11,4 131
Допты қабылдау 78 92,8 - - 2 2,4 4 4,8 84
Допты беру 115 81,0 19 13,4 4 2,8 4 2,8 142
Шабуылшы соққысы 53 36,3 60 41,1 9 6,2 24 16,4 146
Алдау соққысы 12 57,1 8 38,1 1 4,8 - - 21
Шабуылшының соққысын 
қабылдау

29 43,9 3 4,5 1 1,6 33 50,0 66

Сақтандыру 24 32,9 2 2,7 1 1,4 46 63,0 73
Тосқауыл қою 44 35,5 30 24,2 31 25,0 19 15,3 124
Қорытынды: саны 466 127 49 145 787

% 59,2 16,1 6,2 18,5 100

Талқылау. Алғашқы үш көрсеткіш орын ауыстыруден кейін техникалық 
тәсілдерді орындау кезінде ойынға көбірек рұқсат етілгенін көрсетеді. 
Осылайша, жаттықтырушы волейболшыларды дайындауда жылдамдық-
күш жаттығуларына көбірек көңіл бөлуі керек және ойын жаттығуларын 
мамандандырылған бағытта қолдану құралы екендігі туралы ақпарат алады.

Біздің ұсыныстарымызды пайдалану кезінде келесі мәселелерді ескеру 
қажет:

1. Карта бүкіл ойын туралы толық ақпарат бермейді, тек ойыншылардың
техникалық тәсілдерінің орындауын статистикалық есепке алуға мүмкіндік 
береді.

2. Нақты ақпарат алу үшін жолдастық ойындарда теориялық және
практикалық дайындықтан өткен кемінде алты байқаушы қажет. Жеке 
ойыншыларды бақылау үшін екі байқаушыны бекітуге болады.

3. Есепке дайындық маңызды рөл атқарады. Егер бес кезеңнің кездесуі
жоспарланған болса, әр бақылаушыға екі карта қажет болуы мүмкін. Карта 
қатты қағаздан жасалып, қарындаштар өткір, қаламдар пастамен толтырылған 
болуы керек. Байқаушыларға нұсқау беру міндетті және олар үшін орынды 
таңдау да маңызды.

4. Бір ғана кездесудің қорытындысы бойынша тұжырым жасауға болмайды.
Нәтижені есепке алу үнемі жүргізілуі керек, тек содан кейін тұжырымдардың 
дұрыстығын дайындауға болады.

Ұсынылған картаның артықшылықтары мен кемшіліктері:
Артықшылығы. Карта команданың әр ойыншысының техникалық 

тәсілді игеруі туралы жеткілікті және дәл ақпарат алуға мүмкіндік береді, бұл 
волейболшылардың техникалық-тактикалық әрекеттеріндегі кемшіліктерді 
жою бағытында жұмысты жоспарлауға көмектеседі. Карта оқу-жаттығу 
үдерісіне қосалқы ойыншыларды байқаушы ретінде қосуға мүмкіндік береді. 
Іс-әрекеттерді объективті есепке алуды күту спортшының белсенділігін 
ынталандырады, бұл команданың психологиялық жағдайындағы фактор. 
Ойын барысында жаттықтырушы техникалық қателіктерді жазуға алаңдамай, 
ойын тактикасы мен команданың психологиялық жағдайына назар аударады. 
Ойыншының қызметін тіркеуге арналған төрт белгінің басқа авторлар ұсынған 
әдістерден айырмашылығы, барлық әдістер үшін бірдей, бұл байқаушының 
жұмысын жеңілдетеді және оған жас ойыншыларды тартуға мүмкіндік береді.

Кемшіліктер. Ақпарат тек ойынның техникалық жағымен шектеледі. Тиісті 
дайындықтан өткен байқаушылардың санының көп болуы талап етіледі.

Қорытынды. Біз ойынның техникалық жағын статистикалық есепке алудың 
ұсынылған нысанын толығымен жетілдіруге үміттенбейміз және кез-келген 
ескертулер мен ұсыныстарды ризашылықпен қабылдаймыз. Бірақ ұсынылған 
волейболшылардың іс-әрекеттерін есепке алу картасы жаттықтырушыға өз 
командасының да, қарсыластарының да техникалық дайындығын талдау үшін 
жақсы көмекші құрал екендігіне сенімдіміз. Әр ойыншыға жеке мәліметтерді 
жинақтау мүмкіндігі волейболшының ұзақ мерзімді дайындықтың барлық 
кезеңдерінде өсуін байқауға мүмкіндік береді. 

Ұсынылған картаны пайдалану кез-келген команда жаттықтырушысының 
команда ойыншыларының техникалық-тактикалық іс-әрекеттерін арттыруға 
және волейболшыларға өз ойынындағы артықшылықтары мен қателіктерін 
көруге, оларды ескере отырып, болашақта өзін-өзі жетілдіруге мүмкіндік 
береді.

Біз бұл картаны волейболшының техникалық әрекеттерін статистикалық 
есепке алудың негізі деп санаймыз. Жаттықтырушы өз қалауы бойынша оған 
көп немесе аз техникалық тәсілді енгізе алады, оны басқа командалық спорт 
түрлерінде (баскетбол, қол добы) де қолдануға болады.

Жұмыс барысында мәселені оң бағытта шешуді талап ететін жаңа идеялар 
пайда болды. Олар: 

- техникалық іс-әрекеттерден басқа команданың тактикалық іс-қимылдарын
да ескеру қажет; 

- ойын кезінде статистикалық есеп жүргізу үшін дайындалған байқау-
шылардың әрдайым орнында бола бермейтіндігіне дайын болу; 

- оқу-жаттығу үдерісіне жаңалықтар енгізуде ғылыми тұрғыдан негізделген
тың деректерге назар аударуды қажет деп санаймыз.

